
Борба за слобода или освојување?

Очекувани резултати:
1. Учениците ќе можат да ги сортираат историските настани во временска рамка.
2. Учениците ќе развијат способност за критичко размислување и анализа на извори.
3. Евалуација на историски настани со помош на мулти-перспективен пристап
4. Препознавање на односите  помеѓу државите и народите во даденото време, нивните 
очекувања и разочарувања од Балканските војни. Воедно да се разбере како овие 
војни влијаат врз животот на луѓето денес

Клучно прашање

- Дали Балканските војни беа за ослободителни или 
освојувачки?

Тема
Тема на оваа работилницата се Балканските војни (1912 - 1913). Посебно внимание  е 
посветено на улогата на инволвираните  во  војните, со посебен акцент на очекувањата 
и разочарувањата  од војните. Темата е чувствителна и контроверзна за многу 
Балкански држави, поради различните гледања на Балканските војни. Клучното 
прашање е дали овие војни имале ослободителен или освојувачки карактер.

Останати прашања адресирани во работилницата:
1. Која е хронологијата на Балканските војни?
2. Кои биле очекувањата и оправдувањата од Балканските војни?
3. Како биле “доживеани” Балканските војни?
4. Кои се последиците од Балканските војни*

Цели:
• Мултиперспективен поглед на Балканските војни низ анализа на различни видови на 
извори.
• Отворање на дискусија за очекувањата и разочарувањата од Балканските војни. 
• Запознавање со  политичката атмосфера во текот на Балканските војни и обид за 
расветлување на контроверзните реакции на истите.

90
минути

Упатство за наставници

Активност 1
Групна работа - Изработка на временска лента

Активност 2
Групна работа – Анализи на различни видови на извори следена со дискусија.

Активност 3
Групна работа – Составување на новински напис.

Активност 4
Групна работа - Сортирање и детерминирање на извори, следено со дискусија за 
одговор на клучното прашање.

Која е хронологијата на Балканските војни?
Задачата е да се изработи временска лента која ќе содржи 6 значајни 
настани од Балканските војни. Секој  настан  на временската  лента треба да 
биде означен со наслов, датум, краток тект и илустрација
За таа намера работните листови од страна 185 и 186 треба да бидат 
исечени на делови и како такви поделени на секоја група. 
Потоа, групите ја изработуваат временската лента на празен хамер.
Секоја група има иста задача и добива исти материјали.
На крајот од активноста секоја група ги презентира изработките.

Активност 1

Секоја група (4 или 5) 
добива ист комплет на 
материјали

Балканскиот сојуз е создаден по 
билатералните договори помеѓу 
државите Бугарија,  Грција,  Црна 
Гора и Србија, насочени против 
Османското царство кое во тоа 
време сеуште го држело под 
контрола поголемиот дел од 
Балканскиот полуостров.

Учесници на преговорите се  
победничкиот Балкански сојуз  
и поразеното Отоманското 
царство.  Големите сили се 
претставени од В.Британија, 
Германија, Русија, Австро-
Унгарија и Италија.

Балканскиот сојуз го нападнал 
Отоманското царство,  прекину-
вајќи го неговото петвековно 
владеење на Балканот,  по седум 
месечните судири кои завршиле 
со потпишување на Лондонскиот 
мировен договор.

Собранието од 83 народни вода-
чи се состанува во Валона, во 
ноември 1912 и ја прогласува 
Албанија за независна држава 
воспоставувајќи привремена 
влада. Во согласност со членот 2 
од Лондонскиот договор, Алба-
нија била призната како авто-
номна држава под суверенитет 
на отоманскиот султан.

Бугарија била незадоволна од 
поделбата на Македонија. 
Доскорашните сојузници ја 
одбиваат бугарската офанзива 
и во против  напад навлегуваат 
на бугарската територија, доде-
ка Романија и Отоманската 
империја ја искористиле мож-
носта да интервенираат против 
Бугарија. Во договорот од Буку-
решт,  кој следувал, Бугарија 
губи поголем дел од терито-
риите кои ги осволила во Прва-
та балканска војна

Бугарија била поразена од си-
лите на Србија,  Грција и Рома-
нија. Според условите од дого-
ворот на Бугарија и припаднал 
мал дел од Македонија и мал 
дел од Егејското крајбрежје, 
вклучувајќи го пристаништето 
Александропулос. Србија ги 
завзела северниот и централ-
ниот дел од Македонија, Грција 
јужниот дел од Македонија, 
додека Романија ја добила 
јужна Добруџа. 

Teaching modern southeast europian history, Alternative 
education material, The Balkan Wars, 2009, p.106

БУГАРИЈА 
(Канчев, 1900)

СРБИЈА
(Гопчевиќ, 1889)

ГРЦИЈА
 (Делиани, 1904) 

499 204 231 400 634 017

1 181 336 57 600 332 162

2 258 224 2 870 620 1 724 818

Кои биле оправдувањата и очекувањата од 
Балканските војни?
Задачата е преку анализа на изворите да се добие претстава за 
причините за војната  (оправданоста и очекувањата). Потоа, секоја од 
групите  треба да ги претстави (пред останатите групи) сознанијата до 
кои дошла. Проследено со дискусија.
Група 1 - работа со историски карти и статистички податоци
Група 2 - работа со карикатури
Група 3 - работа со официјални документи
Група 4 - работа со неофицијални документи

Активност 2

Објасни ги 
очекувањата од 
Балканските војни!

Документи за група I

Извор 1
Официјални статистики за населението во Македонија по држави

Табелата е креирана од 
авторот според
“Teaching modern southeast 
europian history, Alternative 
education material, “The Balkan 
Wars”, 2009, стр. 41

Турци

Бугари

Грци

Албанци

Власи

Евреи

Роми

Срби

Мешани

ВКУПНО

Извор 2
Аспирациите на 
балканските држави 
според Карнегиевата 
ломисија

Caricature shows Albania defending itself from 
neighboring  countries. Montenegro is represented as 
monkey, Greece as tiger and Serbia as a snake. Text on 
Albanian: "Flee from me! Bloodsucker!"

Документи за група 1

Извор 1
Патување од забава!

Извор 2
Албанска карикатура

- Дајте ми повратни карти за Белград, 
Атина, Софија и Цетиње.

- Колку карти ви требаат?

-700,000 или 800,000 за сега.

Tobias Heinzelmann, Balkanska kriza u 
osmanliskim karikaturama. Satiricne novine 
Karagjoz i Kalem 1908-1914, Istanbul, 1999

“Бегајте од мене крвопии!!!”
 Malizi - Црна Гора 

 Serbi - Србија
 Greku - Грција

Весник “Dielli”. 13.02.1913, стр. 3

Извор 3
Македонија, конечно слобода

Punch or the London charivari, Nevember, 27 
1912

Македонија, конечно слобода

Извор 4
Словенечка 
карикатура

Револуција

Истанбул

Извор 5
Бугарска 
карикатура

Протерување 
на 
османлиите 
од Европа

Документи за група 3

Извор 1
Условите од договорот на Балканскиот сојуз
Постојат два дела од бугарско-српскиот договор. Едниот дел го креирал одбрамбениот сојуз помеѓу  земјите 
потписнички, во кој и двете ја превзеле обврската да “помогнат една на друга во случај една од нив  да биде 
нападната од една или повеќе земји“.  Вториот дел е “тајниот анекс“ во кој се подготвиле за можната војна против 
Турција,  во случај на интерни или екстерни проблеми во самата Турција, кои би можеле да ги загрозат 
националните интереси на било која земја потписничка или пак да се појави закана на постоечкиот status quo на 
Балканскиот полуостров. Битниот дел од оваа спогодба е поделбата на територијата доколку  се победи во една 
таква војна.  Сите подрачја би биле под заедничка контрола се додека не дојде до потпишување на мирот.  По 
склучувањето на мирот, териториите северно од Шар Планина, вклучувајќи го санџакот Нови Пазар и “старата 
Србија“ би припаднале на Србија, а териториите јужно и источно од Родопските планини и реката Струма, би 
припаднале на Бугарија. Автономијата би се дала на целото централно подрачје.  Доколку  двете страни се 
договорат дека за овој дел не е изводлива автономијата тогаш истиот би се поделил според линиите кои се 
дефинирани во договорот во арбитража на рускиот цар.

Anderson, Frank Maloy and Amos Shartle Hershey, Handbook for the Diplomatic History of Europe, Asia, and Africa 1870-1914. Prepared for the 
National Board for Historical Service. Government Printing Office, Washington, 1918.

Извор 2
Манифест до бугарскиот народ

Човечните, христијански чувства,  должноста 
да се помогне на своите браќа кога нивната 
егзистенција е загрозена, чест и дигнитет на 
Бугарија, ме присилуваат да ги повикам, под 
знамето, синовите на овааа земја кои се 
подготвени да ја бранат.
Наредувам на храбрата бугарска војска да 
изврши напад врз територијата на Турција! 
Заедо со нас, во заедничка цел, против 
заедничкиот непријател, ќе се борат и 
војските на нашите сојузници, балканските 
држави – Србија, Грција и Црна Гора. И во 
оваа борба на крстот против  полумесечината, 
односно слободата против  тиранијата, на 
нашата страна ќе бидат сите оние луѓе кои ја 
сакаат правдината и напредокот.

П.Кишкилова, Балканските војни по страниците 
на бугарскиот печат. 1912-1913, Софија 1999

Извор 5
Проглас на кралот на Црна Гора, 
Никола Петровиќ

Црногорци1
(...)Обземени со  постигнатите победи и 
славата на нашите сојузници, нашиот четврти 
партнер посакал на сила да ги превземе 
нашите заеднички успеси,  не почитувајќи ја 
правдата на Бога и очинската проценка на 
царот заштитникот.
(...)Бугарите, заведени, излегоа од нашето 
словенско стадо (...) и ги нападнаа своите 
браќа сојузници. Бугарите треба да се спречат 
од користењето на истото оружје и да се 
упатат  да ги користат заедничките интереси и 
словенската солидарност. Оваа одлука ми 
паѓа тешко, бидејќи треба со рака да се 
отсече рака,  меѓутоа поинаку  не можевме да 
постапиме. Душата ми ја обзема тагата затоа 
што морам да ја поттикнам вашата храброст 
да со сила ги одбиете бугарските напади, но 
се надевам дека еден ден, кога анѓелите на 
мирот ќе ги рашират своите крилја над 
Балканот,  ќе изникне ново дрво на 
словенското единство од нашата мешана 
словенска крв. (...)

Balkanski rat u slici i reči 23, 14 (27) July 1913.

Извор 3
Проглас на кралот Џорџ I 
 
На мојот народ 
Нашата света должност кон нашата мила татковина, нашите 
поробени браќа и човештвото,  бара да, по пропаѓањето на 
мирните обиди да се сочуваат човековите права на 
христијаните под турскта власт, се земе оружје во раце како би 
ги прекинале страдањата кои траат со векови. Грција,  заедно со 
своите сојузници, кои инспирирани со истите чувства и врзани 
со истите обврски,  влегува во светата борба за правдина и 
слобода на поробените народи на ориентот.  Нашата војска и 
морнарица, потполно свесни на својата должност кон народот и 
христијанството, своите традиции и горди на својата морална 
надмоќ и вредности,  влегуваат во борба, подготвени да ја 
пролијат својата чесна крв  како би ја вратиле слободата на 
поробените народи.
Грција,  заедно со своите сојузници, ќе се стреми кон иста цел, 
по секоја цена; со божја помош во оваа целосно оправдана 
цивилизациска војна, извикуваме – Да живее Грција! Да живее 
нашиот народ!

Gardika-Katsiadaki, G. Margaritis, Егејот во  Баланските војни, Атина, 
2002

Извор 4 
Воена прокламација на Петар I

Драги мои Срби,
Се случи она на што никогаш не сум се надевал. Бугарите, 
нашите браќа по крв  и вера, нашите сојузници, завојуваа 
против  нас, без објава на војна. Ја пролеаа крвта на своите 
браќа, своите сојузници и бесчуствително ги убија ранетите. 
Со меч го пресекоа сојузниот договор и го уништија 
пријателството и братството.  И еве, веќе осум дена како на 
Овче Поле, низ Македонија, на старите граници од нашата 
татковина, се води тешка борба и се лее братската крв. 
(...) И зошто се ова? Затоа што не сакаат братски,  по мирен 
пат да се расправа за спорот околу  поделбата! Затоа сакаат 
да ни го одземат нашето наследство, земијте на Немањиќите, 
кои со крв,  станаа слободни и беа вратени на Србија. Духот на 
нашите паднати борци во оваа славна војна, ве повикуваат 
вас, Србите и ве заколнуваат да ги осветите. Од таа напаст се 
браниме сите заеднички, ние и нашите  верни и јуначки 
сојузници – Грците,  како и храбрите браќа – црногорските 
соколи.  Животниот интерес на татковината ме натера, со 
тешко срце, да ја повикам својата храбра војска,  да со 
пожртвување и храброст покаже дека е достојна на славите и 
победите од Куманово,  Прилеп, Битола и Едрене. Нека на 
моите драги војници,  Господ и среќа, им помогнат во оваа 
жална но на нас наметната војна.

Извор 1
Одлука за позициите што треба да ги завземат Албанците во случај на Балканската војна 
Скопје, 14. 10. 1912.

Огранокот “Комитет на спасот“ во Скопје и “Црното Друштво“ одржаа итен состанок во Скопје на тема;  Турција ќе 
предизвика војна. Како тогаш да ја спасиме Албанија?
Донесените одлуки беа:

1. Да се испрати проглас до големите сили.
2. Да се формира група на делегати кои ќе го раскинат договорот помеѓу скутарските  горштаци и 

Црногорците
3. Оваа делегација ќе има моќ да ги обедини албанските регии, како би ја спречила опасноста од 

распаѓањето на земјата. 
Прогласот на “Црното друштво“ од 16. 10. 1912. го содржи следното:.“Црното друштво“ како претставник на 
албанскиот народ, има чест да објави дека албанскиот народ  не се бори за спроведување на турската доминација 
врз Балканот туку  за превземање на контролата врз целата албанска територија. Според тоа, каков  и да е исходот 
на војната,  Албанците никогаш нема да дозволат никаков  облик на администрација за четирите вилаети освен 
единствена влада.

Akte të Rilindjes Kombëtare Shqiptare, pp. 255-256.

Извор 3
Ставот на Димитрија Туцовиќ кон 
балканските освојувачи на Македонија

(...) Ние, социјал-демократите, според тоа, не можеме 
да прашаме на кого и припаѓа Македонија,  затоа што 
не можеме да се согласиме дека ја гледаме во состав 
на Србија, Бугарија или Грција, ниту  дека треба да 
биде поделена помеѓу државите  (...)
Единствениот коректен став  кој,  ние, социјалдемо-
кратите, го подржуваме е; Слободата, не угнетување, 
еднаквост а не потчинување, за сите народи. Сето ова 
може да се постигне не со освојувањето на Македо-
нија од страна на Бугарија, Србија и Грција и подел-
бата помеѓу  нив, туку  со целосната слобода на маке-
донското население, национално конституирано како 
еднаков  член за влез во Балканската федерација.  Се 
разбира, истото важи и за Тракија и Албанија. 

Историскиот архив на Белград, CPY Вол 3, 1950, стр. 
239-242.

Извор 4
Меморандумза независност на Македонија предаден од македонската колонија во Петроград 
до конференцијата на пратениците на големите држави во Лондон

...Сега Македонија одново е ослободена. Но Евопа е готова одново да ја направи истата грешка што беше 
направена во 1878 г.  Наместо Македонија да се прогласи за самостојна држава, нејзините нови ослободители 
решија да ја разделат меѓу себе; ние сме убедени и длабоко веруваме дека свесниот и демократскиот дел на 
бугарскиот,  грчкиот и српскиот народ  не учествуваат во оваа братоубиствена поделба на македонскиот народ.   
Меѓутоа, Македонијарасполага со сите природни и историски права на самоопределување. Низ сите векови таа 
беше самостојна политичка единица или влегуваше во состав на друча држава. Ова произлегува од  нејзината 
географска целина и особеност. Границите на Македонија јасно се означени со планинските вериги што ја 
опкружуваат и со морскиот брег. Оваа географска целина и целиот систем на плодородни долини и полиња 
распослани како лепеза ја обусловуваат исто така економската целина и неделивост на земјата...

Документи за борбата на македонскиот народ за самостојност и за национална држава, Скопје 1985, с. 554

Извор 2
Христо Кабачиев *застремежите на 
бугарската буржоазија кон Македонија
... Природно, Македонија беше онаа земја кон која се 
насочија сите копнежи и симпатии на бугарската 
буржоазија. Отсега па натаму  буржоазијата не се 
оддели од мечтата за “ослободување” на Македонија 
Напротив, колку  повеќе се развива капитализмот, 
толку  повеќе се разгорува нејзиниот патриотски оган 
за Македонија.
...Македонија стана јаболко на раздорот меѓу 
балканските народи. Големите капиталистички држави 
ги зголемија апетитите на тие народи кон Македонија, 
за да можат уште повеќе да ги разединат. Тие тоа го 
постигнаа како со своите интриги помеѓу  Балканските 
држави,  така и со смислено разгорување на 
националните непријателства внатре во Македонија...

* истакнат активист од Бугарија во и на меѓународното 
работничко движење

Документи за борбата на македонскиот народ за 
самостојност и за национална држава, Скопје 1985, с. 543

Документи за група 4

Како биле перцепирани војните?
Започнете  со  кратка бура  на идеи  на тема  “Војна“. На таблата  запишете 10 
-15 зборови кои  ќе произлезат  како  резултат  на размислувањата од 
учениците. Секоја  група  потоа  превзема определена улога. Можни се 
следните улоги (секој наставник независно ги пропишува улогите):

Група 1 – војник кој пишува писмо на своите домашни или дава интервју
Група 2 – цивил кој пишува писмо на своите домашни или дава интервју
Група 3 – новинар кој пишува статија за балканските војни
Група 4 – новинар кој пишува за “Албанското прашање“ или за 
“Македонското прашање“ за време на Балканските војни

Задачата  на секоја група е  да  изготви пишан  документ (писмо,  статија, 
извештај  или интервју, зависно од групата). Во  документот треба  да  се 
употребат сите  10-15 зборови  кои произлегле  од бурата  на идеи на  темата 
“Војна“.

Активност 3

Состави документ за 
Балканските војни

Документи за група 1

Извор 1
Очекувањата на српскиот војник

Српскиот војник, исто како и грчкиот, бил цврсто убеден дека во Македонија ќе ги најде своите сонародници, луѓе  
кои зборуваат на неговиот јазик и кои ќе му  се обратат со “да живееш“ или “живио“. Пронајдоа луѓе кои зборуваат 
на јазикот кој е поинаков  од нивниот и кои извикувалат “Ура“! Погрешно разбрале или воопшто не разбрале. 
Теоријата која во младоста ја научиле – за постоењето на српската Македонија и грчката Македонија сега,  секако е 
разнишана, но нивните патриотски убедувања,  дека Македонија мора да стане српска или грчка, ако веќе тоа не е, 
останале недопрени. Без сомнение, Македонија за нив  била она што тие сакале да биде од времето на Душан 
Силниот или византиските цареви.  Агитаторите и пропагандистите, Бугарите, ја вметнале во главите на  
македонското население, идејата дека се Бугари. Агитаторите мора да се исфрлат од земјата и тогаш ќе биде се 
како што било, српска или грчка.  Тие постапувале врз овие основи.  Кои беа тие агитатори што ги натерале луѓето 
да го заборават српскиот и грчкиот јазик? Најнапред тоа беа свештениците, потоа директорите на училиштата и на 
крај револуционерните елементи,  кои во времето на стариот режим, создале организација; водачите на бандите и 
нивните членови, селаните кои им доставувале храна и пари,  сите машки глави, доколку  биле образувани и 
известувани.

Carnegie Endowment for International Peace, Report of the International Commission... , стр.50-51.

Извор 2
21. јуни, во текот на битката, погоден сум во левата нога и петицата од зрно на куршум. Онеспособен за движење, 
морав  да останам таму  каде што сум. Некои бугарски војници дојдоа,  а двајца почнаа да ме ограбуваат. Ми ја 
земаа кожната јакна со 115 франци во џебот, часовник во вредност од 48 франци, кожна кеса (новчаник),чибук од 
ќилибар, еполета,  свирче, кутија кибрит, капа и кокарда. Кога ми го земаа сето тоа, беа подготвени да си заминат 
кога еден од нив  кажа  “Ајде да го убиеме!“ Тогаш започна да го остри ножот на пушката и ми направи три длабоки 
рани, една на десната страна и две на левата. Вториот силно ме клоцна во ногата и ребрата од десната страна. 
Третиот Бугарин ми пријде и ме удри со својата пушка во гради.Тогаш заминаа. 

 полковник Жарко Трипковиќ

Carnegie Endowment for International Peace, Report of the International Commission... , стр.61.

Извор 3
Моралот во бугарската војска, анализа на Генералштабот на бугарската војска во годините по 
војната

Моралот на нашата војска воопшто не е висок.  Трпејќи ја сиромаштијата и болестите веќе подолго време,  нашата 
војска е во депресија. Долгите преговори внесуваа нервоза меѓу  војниците. На сите им недостасуваат домовите и 
сакаа да си заминат што е можно побрзо во нив. Освен тоа, идејата за можната војна против  сојузниците воопшто 
не е популарна меѓу војниците и сакаат таа можност да ја избегнат.
Офицерите константно го сокриваат фактот дека меѓу  војниците има демонстрации и немири против  војната, 
бидејќи заменикот на началникот на ГШ  им се заканува со отпуштање заради создаваниот неред.  Така никој не 
може да ја каже вистината. Се разбира постојат и некои дефетистички пропаганди на екстремните елементи, но 
тоа не е толку  опасно како постоењето на убедувањето меѓу  војниците дека братоубиствената војна не носи ништо 
добро.

Teaching modern southeast europian history, Alternative education material, The “Balkan Wars”, 2009, стр. 79

Документи за група 1

Извор 5
Писмо на Ипократис Папавасили до неговата сопруга, Александра Снефтси, 23. 6. 1913.

Најсакана моја,
Во текот на војувањата со Турците ти пишував  од турските села. Сега, во текот на војувањата со Бугарите,  ти 
пишувам од бугарските места.  Ти пишував  завчера, љубов  моја, веднаш по битката кај Киликис  – нашата голема 
победа. Киликис  беше светол град за Бугарите и герилците, како и родно место на Данеф. По битката,  го запалија 
градот. Беше тоа огромен спектакл,  гореше два дена, луѓето, сите Бугари, го напуштија претходно. Нашата армија, 
сакана моја, напреднува со брзи чекори,  терајќи ги Бугарите да се чувствуваат како протерани зајаци. Трчаат 
пребрзо за нас,  ама ние ќе ги стигнеме, еднаш некаде, ќе мора да застанат. Мила, не можеш ни да си ја замислиш 
сликата што оваа војна претставува. Секаде каде одиме наидуваме на сиромаштија и беда. Турците, кои изгледа 
многу  пателе, сега се светат палејќи ги селата и имотите на Бугарите.  Секогаш, некаде некое село е во пламен. 
Бугарите избегале, нема повеќе ни Бугари во Македонија, ѕверовите засекогаш избегале,  треба да видиш какви се 
тоа кукавици.  Среќен сум, што оваа војна еднаш засекогаш не спаси од овие насилници,  што не натера да се 
запознаеме едни со други,  што ни овозможила да ги откриеме, бидејќи нивата дрскост го завела светот кој уште ги 
нарекува “Прусите од Исток“, замисли тие глупи и смешни луѓе да бидат така нарекувани.  Незадоволни од тоа што 
веќе го имале, тие хиени сакаат да приграбат и дел од своите сојузници кои им помогнале во нивните освојувања 
и без кои многу  одамна би потпаднале под Турците.  Сега ќе изгубат се што имаат. Така и им треба.  Тие се жив 
пример на митската приказна за кучето и месото. 
Чувствувам дека ти и нашите драги деца сте секогаш со мене. Копнеам по тебе,  но победата ми е утеха, бидејќи 
тоа значи дека нашата разделба нема уште долго да трае. Мислам дека ќе потрае најмногу  две недели и тоа 
почнувајќи од сега.
Што сега ќе каже Евгениос за Бугарите, а толку им се восхитуваше?
Со сета моја љубов, твојот сопруг.

L. Trichas, Дневници и писма од фронтот. Атина 1993, стр.318-319.

Извор 4
Извадок од писмото на грчките војници, заробени од страна на Бугарите, во регионот Разлог

Родопи, 11. 7. 1913.
Оваа војна е премногу  болна. Ги запаливме сите села кои Бугарите ги напуштија. Тие ги запалиле грчките села, а 
ние бугарските. Тие не масакрирале нас,  а ние нив. Од 1.200 заробеници кои ги собрвмее во Нигрит,  само 41 
останаа во затвор и секаде каде поминувавме, не оставивме ни трошка од оваа раса (во живот).
Нежно ве поздравува, вашиот брат и сопруг

Teaching modern southeast europian history, Alternative education material, The Balkan Wars, 2009,

Извор 6
Бугарскиот генерал за безбедноста на животите, имотот и честа на населението на 
ослободените територии

Лозенград, 13. декември 1912.
Некои информации стигнаа до Штабот, и тие, за жал, го поттикнале сомнежот дека некои луѓе и офицери се 
осмелиле да ограбуваат и вршат терор врз цивилите во освоените територии. Со оглед на тоа,  дека,  таквите 
постапки кои се  нехумани и се за прекор, го компромитираат бугарскиот народ од една страна, а од друга страна 
ја поткопува  довербата на населението,  особено муслиманското, како и способноста на нашата земја да ја сочува 
нивната чест, имотот и животот, наредувам:
1. Воените команданти и воените управници (гувернери) мораат да превземат брзи и строги мерки, така да 
започне процесуирање на таквите дела направени на подрачје кое е окупирано од нивните единици; виновниците 
мораат веднаш да бидат изведени пред суд, без оглед на нивниот чин и положба. Сите команданти мораат да 
бидат предупредени дека треба да ги казнуваат таквите криминални дела без милост, имајќи на ум дека во 
спротивно нивна ќе биде одговорноста.
2. Строгите мерки мораат да се превземат, за да во заднината се воспостават ред и дисциплина. Сите кои не се 
дел од војската или не работат за војската, мораат да бидат вратени назад во Бугарија. Сите кои се во војска,  а 
поради својата недисциплина би можеле да ја компромитираат службата, да се испратат на фронтовската линија.
3. Сите чинови да се предупредат на тоа,  дека цивилното население на окупираните територии, без разлика на 
нивната националност и вера, се под заштита на нашите воени закони и дека секое неоправдано насилство врз 
нив  ќе биде процесуирано по истите закони.  За да успееме во тоа, ги повикувам сите воени и цивилни 
претставници на соработка.
4. На крајот, сакам да потсетам дека војната ја започнавме во име на високо хумани идеи,  т.е.  да “ги ослободиме 
овие луѓе од режимот кој станал неподнослив  во својата насилност и неправда“. Господе, помогни им на своите 
храбри бугарски синови во достигнувањето на оваа возвишена цел. Во овој миг испраќам апел до сите,  да не 
дозволат нивните соборци со таквите дела,  да го компромитираат големиот и славен подвиг пред очите на 
цивилизираниот свет.

Георгиев-Ст. Трифонов., Историја на бугарите, во документи, Софија, 1996

Извор 1
Доказ (сведоштво) на Рахи Ефендија од Струмица 

... Именувана беше и локалната џандармерија, а по еден џандар и војник се пратени да одат по домовите и да ги 
повикуваат муслиманите, еден, по еден, пред комисијата. И јас бев повикан.
Постапката била следна: српскиот командант постави прашање:“Каков  е овој човек?“. Се одговараше едноставно 
со “добар“ или “лош“. Не се поставувани прашањата за нашиот карактер; немаше одбрана ниту  дискусија:  доколку 
еден член од комисијата се изјаснел дека е “лош“,  тоа беше доволно да се осуди поединецот на затвор.  Секој член 
на комисијата имал свои непријатели кои сакал да ги уништи, па никој не се мешал во мислење на другите членови 
од комисијата. По искажувањето на пресудата, затвореникот ја соблекувал облеката, а парите би ги земал српскиот 
командант.  Јас сум прогласен за “добар“, заедно со можеби уште десетина  приведени. Осудените беа врзувани со 
уште тројца и носени на колење;  нивните уши или носеви често беа сечени пред да ги убијат.  Колењето траеше 
месец дена; верувам дека во градот и околните села се убиени околу три до четири илјади муслимани.

Абдул Керин Ага, од Струмица,  ги потврдил изјавите на претходниот сведок. Неговиот син, врзан, бил донесен до 
капијата на неговата куќа; тогаш заминал кај Томе, кој бил водач на бугарската банда и се обидел да договори цена 
за животот на неговиот син. Томе барал 100 фунти. Претходно, во два наврати Абдул Керин Ага платил еднаш 50 и 
еднаш 70 фунти за да го спаси синот. Му  кажал на Томе дека не е подготвен во моментот за толкава сума на пари и 
дека ќе ја продаде продавницата доколку  бугарите сакаат да почекаат. Томе одбил да чека и неговиот син е 
погубен.

Carnegie Endowment for International Peace, Report of the International Commission... , стр 73

Извор 2
Карнегиевата комисија во врска со “паралелните“ губитоци од палењата на селата и егзодусот

Палењата на селата и егзодусот на поразените луѓе била нормална и традиционална  појава на сите балкански 
војни и востанија. Тоа е навика на сите народи на овие простори. Тоа што самите го доживеале, тоа еднакво го 
враќаат на другите. Оваа појава, едниствено би можела да се избегне само со императивните наредби дадени од 
Атина, Белград и Софија, и со подршка на црквата и револуционерните организации кои би ги прифатиле одлуките 
на владите.  Општ повик на хуманост, всушност има испратено македонската револуционерна „Внатрешна 
организација“, но судејќи по се, повикот немал големо влијание.

Carnegie Endowment for International Peace, Report of the International Commission... , стр.73

Извор 3
Мартулковите сеќавања  на првата средба помеѓу српската војска и граѓаните на  неговиот роден 
град Велес, есен 1912

Од самиот почеток, балканските сојузници –“ослободители“ – бележеа големи победи против  Турците. Кога српската 
војска го завзема нашиот град, Велес,  ние граѓаните, ги дочекавме “ослободителите“ многу  свечено. Треба да се 
каже дека првите денови од војната најголемиот дел од населението (освен мал број на исклучоци) беше многу 
среќен.
Крајот на петвековната тиранија конечно дојде!  Бевме исполнети со надеж дека ќе започнат подобри услови за 
живот и обнова, ставајќи точка на тешкото минато и штитејќи ги интересите на македонскиот народ.
Но,  за жал, уште од самиот почеток можеше да се воочи какви “ветришта ќе дуваат“ помеѓу  сојузниците 
“ослободители“ и какви се изненадувања можат да се очекуваат во блиската иднина (...)

Нашите “ослободители“ не ги сокриваа своите големосрпски аспирации. Кога би започнале разговор со граѓаните, 
првото прашање им е “Што сте вие?“ и доколку  добијат одговор дека не се Срби, веднаш продолжуваа “Така беше 
до сега, о во иднина тоа ќе се измени. Бугарите долго работеа на тоа да ве направат Бугари. Но сега ќе станете 
добри Срби(...) Треба да знаете дека каде ќе стапне српската нога, сето тоа е Србија“

Мартулков, Моето учество во револуционерните борби во Македонија, стр.. 243-244.

Извор 4
Лав Троцки, познат лик од руската  револуција од 1917 г. и помошник на Ленин, бил испратен да 
известува за Балканската војна за рускиот дневен весник “Киевска мисла“.

Бугарските и српските бунтовници тргнуваат штом ќе се стемни.  Влегуваат во турските и албанските куќи и често се 
случувала истата работа: грабеж и колеж. Скопје броело 60.000 жители, од нив  половина биле Албанците и Турците. 
Некои избегале, но мнозинството останале. Сега се жртви на секојдневното крвопролевање“
Троцки очекувал дека ќе праќа извештаи за воените победи на Словените, но откако ги видел овие брутални 
масакрирања, одлучил да се врати во Русија: “ Немав сила да издржам, не можев  да дишам. Моите политички 
интереси и големата морална љубопитност да видам што се случува, сега исчезнаа. Се што преостана,  беше 
желбата да побегнам најбрзо што можам“.

The War Correspondence of Leon Trotsky: The Balkan Wars 1912-13, 

Извор 1
Војна на Балканот - 1

Лакомата и расипаната Европа веќе стотини години дозволува турските глутници,  на ѕверски начин да ги 
малтретираат и мачат,  колат, убиваат,  обестштетуваат невините христијани, кои,  по вината на културната и 
цивилизираната Европа,  сеуште се заробени од верски фанатизираниот ѕвер во човечки лик кои се нарекуваат 
Турци.  Ова го дозволува, демек, културната,  хуманитарната Европа која е всушност ненаситна, мрзелива и 
расипана, затоа што ги попречува чесните луЃе,  кои се кревале во одбрана на покорените и мачениците,  да ги 
ослободи од крволочната ѕверка. Така Турчинот можел и понатаму, со дозвола на културната и човекољубивата 
Европа,  да коле, заробува, убива,  пали,  обесчестува жени, деца и стари луѓе.  Кога таа измачена раја,  се 
обидувала да се крене и да го тргне од себе тој ѕверски товар,  ете ја културната Европа како прискокнува во 
помош на дивиот ѕвер и го задушува лелекот и солзите на измачените христијани – сиромаси. И сето тоа во име 
на лажната и културната, расипаната европска цивилизација.

Дневен весник “Наша слога“, Пула, 17. октомври 1912

Извор 2
Војна на Балканот - 2

Балканските земји секако дека не влегуваат во војна само за да се стекнат со оние мали ветувања на Турција, за 
реформите,  туку  и со надеж да се стекнат со комплетна автономија за христијанските провинции или барем да ги 
прошират своите територии (...) Се разбира, конечниот успех на балканските земји зависи од нивната подготвеност 
за војна како и од нивното взаемно разбирање и спроведување на заедничките интереси. Доколку  е овој сојуз 
создаден врз солидни темели, неговиот успех  е загарантиран;  тој ќе биде во состојба да се спротистави,  како нов 
авторитет, на сите надворешни влијаниа.

“Obzor”, Дневен весник во Загреб, 10. 10. 1912

Извор 3
Словенечката перспектива за ситуацијата во Македонија

Ниту  еден словенски народ не помислил да додава масло на  оган во овој судир; дури и Русите, како најстарите 
браќа избегнуваат да се вмешаат директно во конфликтот, како арбитри (...) “Рускоје Слово“ отворено ги 
предупредува Србите – а имплицитно исто и Бугарите- дека во случај на војна не треба да сметаат на руската 
помош како ни на симпатии од Антантата(...) никако не смее да се дозволи нова балканска војна.  Големите сили 
имаат на располагање неопходни средства за да стават точка на глупите спорови и бескомпромисноста и а едната 
и на другата страна. Таквата мерка е автономна Македонија – јасно е дека таквата мерка ќе се превземе само во 
екстремен случај, кога сите други средства ќе се покажат неефикасни”
Ставот на рускиот весник не е ништо ново во светот. Во потесните кругови на Балканот, со месеци наназад е 
познато дека постои една страна – повеќе или помалку  битна – која би сакала да создаде автономна Македонија; 
таа страна се сепаратистите.  Тие работат тајно, а јасно е и зошто. Но ако ја добијат подршката од толку  силната 
страна како што е Русија, тогаш тоа би можело да ги охрабри,  брзо да стекнат нови следбеници и иднината 
неочекувано би им се насмеала.

Весник “Словенец”, 122, 31. 5. 1913.

Извор 4
Извадок од статија во бугарски весник, 27.07.1913 – потпишан мировен договор

Мировниот договор е потпишан во Букурешт, но на Балканот воопшто нема да има мир.  Не може да има мир таму 
каде што има насилие. Договорот потпишан во Букурешт е одобрување на најбруталното насилство. Бугарија нема 
никогаш да се помири со тоа. Намалена, собрана во своите граници,  ограбена,  задушена, силувана, ќе почне да 
работи внатре во своите граници за  да ја зајакне сопствената економија,  културната и физичката сила, да ги 
помножи со десет пати, така да, штом се укаже прилика,  Бугарија ќе го земе тоа што и припаѓа по националното и 
историското право.

П.Кишкилова, Балканските војни по страниците на бугарскиот печат. 1912-1913, Софија 1999

Извор 2
Разурнувањата предизвикани од војната во селата околу Скадар и агонијата на народот кој  се 
обидува да најде “добра“ причина за своите страдања – осврт на Мери Едит Дурхам

Некои подрачја биле толку  големи па ми требаа три дена и од 10 до 12 саати вожња околу,  за да им помогнам и да 
се вратам во Скадар. Се на се, посетив  1.022 семејства чии куќи се изгорени во околината на Скадар. Најжалната 
работа во сето тоа е што само неколкумина од овие несреќници, имале некаква претстава зошто тоа им се 
случило. Жените со гладните деца во прегратка би прашувале:  “Зошто големите кралеви (големите сили) 
дозволиле војниците да дојдат и да не ограбуваат и убиваат? Ние ништо лошо не сме им направиле. Ги земаа 
нашите кози и овци – се, се ни земаа.  Кога мојот маж се обидел да спаси една овца,  го убија. Нашата куќа е 
запалена. Гладуваме и немаме каде да одиме“

M. Edith Durham, The struggle for Scutari, London p.296.

Извор 3
Телеграмата од претседателот на Привремената влада на Албанија до министрите за 
надворешни работи на Црна Гора, Србија, Бугарија и Грција,  29. 11. 1912.

Сакам да ги известам Вашите Екселенции за исклучителниот настан во животот на албанскиот народ.
Претставниците од сите делови на Албанија, од различната вероисповест,  се собраа вчера во Виора во народното 
Собрание и ја прогласија независноста на Албанија и исто така ја избраа и привремената влада.
Албанците се среќни што ќе се приклучат на семејството на слободните народи од источна Европа, бидејќи 
нивната единствена цел беше да живеат во мир со своите соседи. Со надеж дека вашите кралски влади ќе ја 
прифатат оваа промена во националниот живот на Албанците и нашата Привремена влада; ќе се прекинат сите 
непријателски ации на вашите војски во внатрешноста на нашата граница и сите албански територии кои се сега 
окупирани од вашите сили повторно ќе бидат слободни.

Qeveria e Përkohëshme e Vlorës…, pp.42-43.

Извор 1
Извадоци од двата весника печатени на албански јазик во странство, кои ги изразуваат 
различните ставови кон Првата балканска војна

A.  Од весникот печатен во Бостон

Големиот состанок што патриотите го одржале во Бостон, на 06.10. 1912,  е многу  значаен за историјата на 
албанското движење.  Останатите состаноци кои се одржувале во Америка ги искажувале патриотизмот и идеалите 
на нашата младина. Но состанокот од 6. октомври покажал една друга,  неочекувана, одлична и ретка работа: и 
сакам да зборувам за неговото политичко значење. Не е безначајна појавата дека сите патриоти се собрале од 
сите краишта од Америка и едногласно дале изјава дека интересот на Албанија е целосното обединување со 
Турција против  балканските земји. Албанија е во опасност да биде поделена и можат да ја спасат само пријателите 
и оние кои ја подржуваат. Тој состанок бил причина која влијаела, во извесна мерка, Отоманската влада да ги 
штити интересите на Албанија во текот на Лондонската конфереција.  Не може да се порекне,  дека доколку  Турција 
се откаже од заштита врз Албанија, во нејзин интерес би било да даде на Грција,  Бугарија и Црна Гора она што тие 
би барале и да склучи мир со нив, и тогаш би се соочила само со Бугарија. Но нашата обединета акција успеала да 
ја ублажи Турција, а нашата политика направила Турција да ги воочи своите грешки како и  направената штета во 
минатото, и затоа сакала да ни даде награда, инсистирајќи Јанина, Скадар и ако е можно Битола,  да бидат делови 
на новата Албанија.

Dielli (The Sun), 19 12 1912, p. 1.

Б. Од весникот печатен во Софија

Оваа програма на четири обединети сили е посакувана, па Албанците не смеат да се обединат со Турција, ниту  да 
се борат на страната на оној кој е осуден на смрт. Албанците треба да го кренат својот глас и да ги бараат своите 
права од големите сили.  Треба да се прикаже на целиот свет дека албанскиот народ е поробен и дека 4 години се 
бори и ја бара автономијата за Албанија

“Mbi Aleancen Ballkanike” (About the Balkan  lliance), Liri e Shqiperise, (Albania’s Freedom) 12 10 1912, p. 1.

Извор 5
Српските власти, не 
само во Охрид туку  и 
пошироко во западна 
Македонија,  се извес-
тени дека се вршат 
подготовки за крева-
ње на востание во 
регионот. За овие под-
готовки Мирко Нова-
ковиќ , началник на 
Штабот на Битолскиот револуционерен округ, со теле-
грама, го известува министерот за внатрешни работи во 
Белград,12. 9. 1913. 
“Началникот на преспанското подрачје вели дека се 
појавиле анархистички банди под водство на Петар 
Чаулев  и Крсте Трајчев, бугарските водачи со нивните 
четници,и претставуваат поголема закана отколку  Арна-
утите.  Во случај на нивното упаѓање, ќе се кренат селата и 
градовите, а се е подготвено за тоа (...)”
Петар Чаулев со охридските востаници

П. Митреска, Српски документи за историјата на охридско-

Извор 2
Српска разгледница од 
Балканските војни

Извор 3
Поразени турски војници 
во повлекување

Извор 4
Гроб во близина на 
Битола

"Поздрав од српското приморје. 
Сувенир од првото српско 
пристаниште." 

Тука почива
Лискоски Петко
1882 - 1970
Турски  војник 1910-1912
Српски војник r 1914-1915
Бугарски војник 1916-1918
Последен дар од внуците 
Христо, Крсте и Мишко.

Какви биле последиците од војната?
Учениците ќе ги анализираат документите и ќе одредат на кој “опис“ 
припаѓаат со образложение зошто сметаат така. 
Термините (описите) се следни:
- Исклучителен 
- Чувствителен 
- Освестувачки
- Контроверзен
Низ дискусија која ќе следи треба да се дојде до одговор на 
прашањето:  Зошто балканските војни се контроверзни и 
чувствителни  дури и денес?

Подреди ги 
документите

Документи за сите групи

Извор 1
Статистика на Балканските војни

Површина во квадратни милји Проценето население

Пред војната Пред војнатаПо војната По војната

Албанија

Бугарија

Грција

Црна Гора

Романија

Србија

Европска Турција

Извор 2
Прогласување на независна Албанија

Извор 8
Грчки постер од 1912 година

Извор 9
Зебрњак, Куманово - Комеморација на 
жртвите на Србија од Балканските војни

Извор 6
Замена на натписите на железничката 
станица во Скопје

Извор 3
Поделена 
Македонија по 
Балканските 
војни

